
IQTISODIY MUNOSABATLARNING SHAKLLANISHI. 

Annotatsiya. Mazkur maqolada Quyi Amudaryo hududida tosh, mezolit va neolit davrlarida 

ijtimoiy-iqtisodiy munosabatlarning shakllanishi arxeologik manbalar asosida tahlil qilinadi. 
Tadqiqotda hududning tabiiy-iqlim sharoiti, insonlarning joylashuvi, o‘zlashtiruvchi xo‘jalikning 
rivojlanishi hamda urug‘ jamoalari tizimi yoritilgan. Burli-3 va Jonbos-4 manzilgohlari misolida 
ovchilik, baliqchilik va dastlabki hunarmandchilik faoliyatlari tahlil qilinadi. Shuningdek, Ustyurt 
va Quyi Zarafshon hududlari bilan qiyosiy tahlil asosida ijtimoiy-iqtisodiy jarayonlarning hududiy 
xususiyatlari ochib beriladi. Tadqiqot natijalari Quyi Amudaryo hududida uzoq vaqt davomida 
o‘zlashtiruvchi xo‘jalik ustun bo‘lganligini ko‘rsatadi. 

Kalit so‘zlar. Quyi Amudaryo, neolit, mezolit, o‘zlashtiruvchi xo‘jalik, urug‘ jamoasi, 
Jonbos-4, Burli-3, Ustyurt, baliqchilik, kulolchilik 

ФОРМИРОВАНИЕ СОЦИАЛЬНО-ЭКОНОМИЧЕСКИХ ОТНОШЕНИЙ В 

НИЖНЕМ АМУДАРЬЕ В КАМЕННОМ И НЕОЛИТИЧЕСКОМ ПЕРИОДАХ 
 

Аннотация. В данной статье на основе археологических источников анализируется 
формирование социально-экономических отношений в Нижнем Амударье в каменном, 
мезолитическом и неолитическом периодах. В исследовании освещаются природно-
климатические условия региона, расселение населения, развитие присваивающего хозяйства 
и система родовых общин. На примере поселений Бурли-3 и Джанбас-4 рассматриваются 
охота, рыболовство и ранние формы ремесленной деятельности. Также на основе 
сравнительного анализа с территориями Устюрта и Нижнего Зарафшана раскрываются 
региональные особенности социально-экономических процессов. Результаты исследования 
показывают, что в Нижнем Амударье на протяжении длительного времени доминировало 
присваивающее хозяйство. 

Ключевые слова: Нижняя Амударья, неолит, мезолит, присваивающее хозяйство, 
родовая община, Джанбас-4, Бурли-3, Устюрт, рыболовство, гончарное ремесло. 

FORMATION OF SOCIO-ECONOMIC RELATIONS IN THE LOWER AMU 
DARYA REGION DURING THE STONE AND NEOLITHIC PERIODS 

 
Abstract. This article analyzes the formation of socio-economic relations in the Lower Amu 

Darya region during the Stone, Mesolithic, and Neolithic periods based on archaeological sources. 
The study examines the natural and climatic conditions of the region, patterns of human settlement, 
the development of a subsistence (appropriating) economy, and the structure of tribal communities. 
Using the examples of the Burli-3 and Jonbos-4 sites, hunting, fishing, and early forms of craft 
production are analyzed. In addition, a comparative analysis with the Ustyurt and Lower Zarafshan 
regions reveals the regional characteristics of socio-economic processes. The findings demonstrate 
that an appropriating economy dominated the Lower Amu Darya region for a long period. 

Keywords: Lower Amu Darya, Neolithic, Mesolithic, appropriating economy, tribal 
community, Jonbos-4, Burli-3, Ustyurt, fishing, pottery. 

 
Kirish. Quyi Amudaryo mintaqasi Markaziy Osiyoda ibtidoiy jamiyat shakllanishi va 

rivojlanishida muhim hududlardan biri hisoblanadi. Uning tabiiy-iqlim sharoiti, ayniqsa suv 
havzalari va biologik resurslarga boyligi, insonlarning dastlabki joylashuvi va xo‘jalik faoliyatiga 
bevosita ta’sir ko‘rsatgan. 
Arxeologik ma’lumotlarga ko‘ra, ibtidoiy aholi Xorazm vohasining shimoliy qismida, xususan 
Sulton Uvays tog‘i atrofida istiqomat qilgan. Bu hududda o‘zlashtiruvchi xo‘jalik asosida yashagan 
jamoalar keyinchalik mintaqaning boshqa qismlarini ham o‘zlashtirgan. 

Adabiyotlar tahlili. Quyi Amudaryo hududining ibtidoiy davrlari S.P. Tolstov 
boshchiligidagi Xorazm arxeologiya-etnografiya ekspeditsiyasi tomonidan keng o‘rganilgan. Uning 
tadqiqotlari hududning paleolitdan o‘rta asrlargacha bo‘lgan tarixini yoritishda muhim ahamiyatga 
ega [2; 3]. 
E.A. Vinogradova va A.V. Vinogradov ishlari tosh va neolit davri manzilgohlarini ilmiy jihatdan 
asoslab beradi [1; 4]. Shuningdek, E.B. Bijanov tomonidan Ustyurt hududida olib borilgan 
tadqiqotlar mintaqaviy jarayonlarni tushunishda muhim manba hisoblanadi [6; 7]. 

Metodologik yondashuv. Tadqiqot arxeologik materiallar, stratigrafik kuzatuvlar, qiyosiy-
tarixiy va tizimli tahlil usullariga asoslanadi. Manzilgohlar (Burli-3, Jonbos-4) materiallari asosida 
xo‘jalik faoliyati va ijtimoiy tuzilma rekonstruksiya qilindi. 
Shuningdek, hududlararo taqqoslash (Ustyurt, Quyi Zarafshon, Farg‘ona) orqali ijtimoiy-iqtisodiy 
jarayonlarning umumiy va farqli jihatlari aniqlanadi. 

Tahlil. Quyi Amudaryo mintaqasining tabiiy-iqlim sharoiti insonlarning dastlabki 
joylashuvi va tabiiy resurslardan foydalanishiga qulay imkon yaratgan. Tosh asrida, ayniqsa ashel 
davrida, ijtimoiy-iqtisodiy munosabatlar hali rivojlanmagan bo‘lib, asosiy xo‘jalik turi ovchilikdan 
iborat edi. Arxeologik ma’lumotlarga ko‘ra, ibtidoiy odamlar Xorazm vohasining shimolida, 
xususan Sulton Uvays tog‘i atrofida yashagan. E.A. Vinogradova ma’lumotiga ko‘ra, mil.avv. 35–
30 ming yilliklarda Burli-3 manzilgohida aholi istiqomat qilib, keyinchalik boshqa hududlarni ham 
o‘zlashtirgan. Bu jarayon natijasida o‘zlashtiruvchi xo‘jalik shakllanib, Xorazmda ilk madaniy-
xo‘jalik tip yuzaga kelgan. Qoyatosh tasvirlari ovchilikning ustuvorligini tasdiqlaydi [1]. 

Burli-3 aholisi Vyurm muzligi davrida sovuqqa moslashgan yirik hayvonlarni ovlash orqali 
kun kechirgan. 1945-yildan boshlab S.P. Tolstov boshchiligidagi Xorazm arxeologiya-etnografiya 
ekspeditsiyasi vohada keng qamrovli tadqiqotlar olib borib, ibtidoiy davrdan XV asrgacha bo‘lgan 
tarixni yorituvchi muhim manbalarni aniqladi. Xususan, Janbos-4 manzilgohida neolit davriga oid 
turar-joy qoldiqlari topildi. Tadqiqotlar bu yerda urug‘ jamoalari ona urug‘i asosida boshqarilganini 

ko‘rsatadi. Ushbu tizimning ilk ko‘rinishlari Burli-3 manzilgohida shakllangan bo‘lib, ovchilar 
jamoasi ham ona urug‘i asosida tashkil topgan [2]. 

“Ona” boshchiligidagi jamoalarda mehnat taqsimoti, tartib va hamkorlik muhim ahamiyat 
kasb etgan. Mezolit davrida oziq-ovqat izlash va yangi hududlarga ko‘chish jarayonlari davom 
etgan. Vyurm muzligining chekinishi natijasida iqlim iliqlashib, xo‘jalik faoliyatida o‘zgarishlar 
yuz berdi: yirik hayvonlar kamayib, tez harakatlanuvchi tuyoqlilar ko‘paydi va ovchilik rivojlandi. 
Qoyatosh tasvirlari bu jarayonni tasdiqlaydi. Shu davrda jamoaviy hayot mustahkamlanib, ona 
urug‘i tizimi barqarorlashdi. 
Neolit davriga o‘tish bilan ijtimoiy-iqtisodiy munosabatlarda sifat o‘zgarishlari yuz berdi, ammo 
ovchilik va termachilik yetakchi tarmoqlar bo‘lib qoldi. Mil.avv. V–IV ming yilliklarda aholi 
sonining ortishi va resurslar cheklanishi yangi hududlarni o‘zlashtirishga olib keldi. Natijada aholi 
Sulton Uvays tog‘i atroflaridan janubi-sharqqa, suv va boy tabiiy resurslarga ega hududlarga 
ko‘chib, Jonbos-4 kabi manzilgohlarni barpo etdi. Bu yerda “Ona” boshchiligida 120 ga yaqin aholi 
turli xo‘jalik faoliyati bilan shug‘ullangan [3]. 

A.V. Vinogradov tadqiqotlarida neolit davrida ijtimoiy-iqtisodiy munosabatlarning 
rivojlanishi yoritilgan. Jonbos-4 da kulolchilik bilan shug‘ullangan hunarmandlar shakl va bezak 
jihatidan xilma-xil sopol idishlar yasagan. Ular orasida chiziqli va to‘lqinsimon naqshlar keng 
qo‘llanilgan [4]. Kema shaklidagi sopol buyumlar baliq ovlashda qayiqdan foydalanilganini 
ko‘rsatadi. Bu esa jamoalarning suv resurslariga tayangan hayot tarzini ifodalaydi. 
Mil.avv. IV ming yillikning ikkinchi yarmi – III ming yillik boshlarida Jonbos-4 aholisi Tuyamuyin 
va Sariqamish hududlarini o‘zlashtirib, ijtimoiy tuzumda ona urug‘i tizimini, iqtisodiyotda esa 
o‘zlashtiruvchi xo‘jalikni saqlab qolgan. Manzilgohlarning suv havzalari yaqinida joylashgani va 
baliq suyaklarining asosiy ulushni tashkil etishi baliqchilikning ustuvor ahamiyatga ega bo‘lganini 
ko‘rsatadi. Shu bois bu aholi “mohshxo‘r” (baliqxo‘r) sifatida tavsiflanadi. 

Arxeologik nashrlarda qayd qilingan jadvalga ko‘ra, suv havzalarida organik dunyosi 
tarkibi: 

Turkiston usachi 5 0,3 % 
Suvan 24 1,7 % 
Sazan 204 17,4 % 
Laqqa 92    6,8% 
Cho‘rtan 858    61,7 % 
Sudak 8        0,6 

Tadqiqotchilar qayd qilishicha, Turkiston usachi  hajmi 45, o‘rtacha 48,2 sm bo‘lgan. Sazan-
37,2, 32,5, 41,3 sm. 

Laqqa –xajmi 43-95 sm, o‘rtacha 53,3 sm[5]. 
Mil.avv. IV–III ming yilliklarda Jonbos-4 aholisi taomnomasida baliq mahsulotlari ustun bo‘lib, 
Kaltaminor madaniyatiga mansub jamoalarning o‘zlashtiruvchi xo‘jaligi qo‘shni hududlarga ham 
ta’sir ko‘rsatgan. 
Arxeologik ma’lumotlarga ko‘ra, Xorazm vohasining janubi-g‘arbida joylashgan Ustyurt platosi, 
xususan Shaxpaxta havzasida ashel davrining quyi bosqichidayoq ovchilik va termachilik asosiy 
mashg‘ulot bo‘lgan. Qadimiy quduqlar va manzilgohlar tadqiqi bu hudud aholisi turmush tarzini 
yoritadi. E.B. Bijanov ma’lumotlariga ko‘ra, Esen-2, Qoraquduq va Churuk manzilgohlari aholisi 
tabiiy resurslarga tayangan holda yashagan [6]. 

Shaxpaxta havzasida ibtidoiy aholi pleystotsen sharoitida sovuqqa moslashgan hayvonlarni 
ovlash orqali kun kechirgan. Ashel davrining o‘rta va so‘nggi bosqichlarida shakllangan ovchi 
jamoalar keyinchalik so‘nggi tosh davrida ham Aydabol va Kugesem kabi manzilgohlarda yashab, 
an’anaviy xo‘jalik faoliyatini davom ettirgan. Mezolit davrida muzliklarning chekinishi natijasida 
hudud ochiq landshaftga aylanishi hayvonot olamiga ham ta’sir ko‘rsatgan [7]. 
So‘nggi tosh davrida urug‘ jamoalari ona rahbarligida tashkil etilib, mehnat taqsimoti va jamoaviy 
faoliyat yo‘lga qo‘yilgan. Ustyurt chinkidagi mezolit manzilgohlaridan topilgan chaqmoqtosh 
qurollarning 36–61% ini ov qurollari (nayza, o‘q uchlari, qirg‘ichlar) tashkil etgan [8]. 

Hayvonlarning ko‘chib yurishi ovchilarni keng hududlarni o‘zlashtirishga undab, iqtisodiy 
munosabatlarning rivojlanishiga turtki bergan. 

Neolit davriga kelib Ustyurtning markaziy va janubiy hududlarida (Kosbulak, Oqtepalik, 
Adjibat, Alan, Borsa kelmas, Esen 2–3) urug‘ jamoalari ovchilik va termachilik an’analarini davom 
ettirgan [9]. E.B. Bijanov ma’lumotlariga ko‘ra, mil.avv. IV–III ming yilliklarda Isatay-3, Churuk, 
Kaskajal, Oqtumshiq, Kugesem kabi manzilgohlar aholisi eneolit va bronza davrlarida ham 
o‘zlashtiruvchi xo‘jalikni saqlab qolgan [10]. 

Ustyurt hududidagi jamoalar sayg‘oq, jayron kabi hayvonlarni ovlash orqali yashab, 
mavsumiy manzilgohlardan foydalangan [11]. Shu bilan birga, Quyi Zarafshon vodiysi va Qizilqum 
hududlarida Zarafshon irmoqlari suvining ko‘tarilishi natijasida ko‘llar tizimi shakllanib, ularning 
atrofida neolit jamoalari joylashgan. Bu jamoalar ovchilik va baliqchilik bilan shug‘ullangan, ayrim 
hududlarda esa qo‘y va echkilarni xonakilashtirish boshlangan [12]. 
Qizilqum hududida ishlab chiqaruvchi xo‘jalikka o‘tish masalasi bahsli bo‘lib, ayrim tadqiqotchilar 
mil.avv. VII ming yillikdan boshlangan deb hisoblaydi [13]. Biroq tabiiy sharoitlar buni to‘liq 
tasdiqlamaydi. Ilk dehqonchilik markazlari esa Yaqin Sharq va Kopetdog‘ oldi hududlarida (Chatal-
Guyuk, Ierixon, Joytun) shakllangan [14]. 

Farg‘ona vodiysida neolit davrida ayrim jamoalar dehqonchilik va chorvachilik bilan 
shug‘ullangan bo‘lsa-da, mezolit davrida ko‘chmanchi turmush tarzi ustun bo‘lgan [15]. Umuman, 
Oqchadaryo, Tuyamo‘yin, Sariqamish, Quyi Zarafshon va Qizilqum hududlarida ishlab chiqaruvchi 
xo‘jalikka o‘tish jarayoni hali to‘liq o‘rganilmagan. 

Shu bilan birga, so‘nggi paleolit, mezolit va neolit davrlarida Quyi Amudaryo hududining 
o‘zlashtirilishi natijasida turli madaniy-xo‘jalik hududlar shakllanib, ularda o‘zlashtiruvchi xo‘jalik 
asosiy iqtisodiy tizim sifatida namoyon bo‘lgan. 

So‘nggi tosh davri /35-20-7 ming yilliklar: 
Hududi va ilk neolit 
Sulton Uvays tog‘i 

 So‘nggi tosh davri ovchilik 
- mezolit termachilik 

- ilk neolit hunarmandchilik 
 
Neolit davrida Jonbos-4 manzilgohi ovchilik va termachilikka asoslangan xo‘jalik tizimi 

bilan ajralib turadi. Bu yerda tosh qurollar, qo‘lda ishlangan sopol idishlar va zeb-ziynatlar keng 
tarqalgan bo‘lib, Jonbos-8 esa ovchilik manzili sifatida faoliyat yuritgan. 

Jonbos-4 da urug‘ jamoalari ona urug‘i asosida boshqarilib, iqtisodiy munosabatlar 
o‘zlashtiruvchi xo‘jalikka tayangan. Asosiy resurslar suv havzalari, ularning organik dunyosi va 
fauna bilan bog‘liq bo‘lgan. Moddiy madaniyat namunalariga kulolchilik buyumlari (bezakli – 10, 
bezaksiz – 4), tosh qurollar (10), baliq suyaklari (59) va tuxum po‘choqlari (36) kiradi [16]. 
Quyi Amudaryo hududida ijtimoiy munosabatlar urug‘ jamoalariga asoslangan bo‘lib, iqtisodiy 
faoliyat Amudaryo dinamikasi hamda ko‘l va suv havzalari bilan chambarchas bog‘liq bo‘lgan. 

Xulosa. Quyi Amudaryo hududida tosh, mezolit va neolit davrlarida ijtimoiy-iqtisodiy 
munosabatlarning shakllanishi hududning tabiiy-geografik sharoiti, ayniqsa suv resurslari va 
biologik boyliklari bilan chambarchas bog‘liq holda kechgan. Tadqiqotlar shuni ko‘rsatadiki, 
dastlabki bosqichlarda ovchilik, termachilik va baliqchilikka asoslangan o‘zlashtiruvchi xo‘jalik 
ustun bo‘lib, u uzoq vaqt davomida iqtisodiy faoliyatning asosiy shakli sifatida saqlanib qolgan.  

Burli-3 va Jonbos-4 kabi manzilgohlar misolida urug‘ jamoalari, xususan ona urug‘i tizimi 
asosida shakllangan ijtimoiy tuzilma aniqlandi. Ushbu jamoalarda mehnat taqsimoti, jamoaviylik va 
tabiiy resurslardan oqilona foydalanish muhim o‘rin tutgan. Ayniqsa, Jonbos-4 manzilgohida 
baliqchilikning ustunligi va kulolchilik kabi dastlabki hunarmandchilik faoliyatining shakllanishi 
ijtimoiy-iqtisodiy taraqqiyotning muhim bosqichi bo‘lganini ko‘rsatadi. 

Ustyurt, Quyi Zarafshon va boshqa tutash hududlar bilan qiyosiy tahlil shuni ko‘rsatadiki, 
mintaqada madaniy-xo‘jalik jarayonlari umumiy qonuniyatlarga ega bo‘lsa-da, tabiiy sharoitlarga 
qarab o‘ziga xos hududiy xususiyatlar bilan rivojlangan. Xususan, suv havzalari atrofida joylashgan 

jamoalarda baliqchilik va ovchilik ustun bo‘lgan bo‘lsa, ayrim hududlarda chorvachilikka 
o‘tishning dastlabki belgilarini kuzatish mumkin. 
Umuman olganda, Quyi Amudaryo hududida ibtidoiy jamiyat taraqqiyoti murakkab va ko‘p 
bosqichli jarayon bo‘lib, u tabiiy muhit, resurslar va migratsion jarayonlar bilan belgilanadi. 
Mazkur hududda o‘zlashtiruvchi xo‘jalikning uzoq muddat ustunligi esa mintaqaning tarixiy-
iqtisodiy rivojlanishida muhim omil sifatida namoyon bo‘ladi 

4. An annotation of 60 words in the next 
line in three languages. 

5. Key words from the next row in three 
languages 7-10. 

6. The next line begins with the main text. 
The main text begins on the next line, 
and the article consists of four parts: the 
relevance of the topic, the methods and 
level of research, the results, and the 
conclusion. 

7. Articles must be of scientific importance 
and facts and opinions in the article 
should be well-grounded and have an 
independent meaning, and they must be 
free of plagiarism. The author must 
clearly demonstrate the literature used 
in his or her opinion, and provide the 
exact sources of the extracts. 

8. Quotes should be from "Web of science" 
and "Scopus" journals. 

9. A complete list of publications should be 
followed in alphabetical order after the 
main text. Seals and references should 
be in the main text [1, 25]. 

 

Требования к оформлению научной 
статьи: 

 
1. Статьи должны содержать 6 

страниц, в формате Times New 
Roman на Microsoft Word, 12 кегль, 1 
см, со всех сторон 2 см. 

2. Начала абзаца – 1,25 см, 
формировать строки по ширине, 
перенос слов в другой ряд должен 
быть в автоматическом порядке. 

3. В первой строке от правой стороны 
Ф.И.О. автора, во второй строке 
место работы, должность, ученая 
степень и ученое звание, e-mail и 
номер телефона, в третьей строке 
по центру страницы прописными 
буквами жирным шрифтом название 
статьи. Эта информация должна 
быть предоставлена на узбекском, 
английском и русском языках. 

4. В следующей строке аннотация из 60 
слов на трех языках: узбекский, 
английский и русский.  

5. Со следующей строки ключевые 
слова 7-10. 

6. Далее начинается основной текст. 
новной текст начинается со 
следующей строки, и статья 
состоит из 4 частей: актуальность 
темы, методы и уровень 
исследования, результаты 
исследования, заключение. 

7. Статьи должны иметь научное 
значение, факты и идеи должны 
быть обоснованными и избежать 
плагиатства. Автор должен точно 
указать использованную 
дитературу и ссылку на источники, 
при помощи которых он выразил свое 
мнение. 

8. Сноски или ссылки должен быть 
взяты из Web of science, а также 
системы журналов Scopus. 

9. Цитирование приводится в тексте 
[1, 25] Польный список литературы 
должен быть указан после основного 
текста, а алфавитном порядке. 

     


